
विषय: कीटनाशकों के विषकारी प्रभाव
824.  डा॰के॰ वी॰ पी॰ रामचन्द्र रावः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या सरकार को ऐसी रिपोर्टों की जानकारी है कि आंध्र प्रदेश और महाराष्ट्र जैसे राज्यों में कीटनाशकों से होने वाली विषाक्तता परेशानी का कारण बन गई है;

(ख) यदि हां, तो यह समस्या किस हद तक है और कीटनाशकों से होने वाली विषाक्तता के कारण हुई मृत्यु का राज्य-वार ब्यौरा क्या है; और
(ग) कीटनाशकों की विनिर्माण, बिक्री, मात्रा तथा प्रयोग को विनियमित करने के लिए क्या कदम उठाए जा रहे हैं/उठाए जाने का प्रस्ताव है?
उत्‍तर
कृषि एवं किसान कल्‍याण मंत्रालय में राज्‍य मंत्री (श्री परषोत्‍तम रूपाला)
(क) एवं (ख) महाराष्‍ट्र सरकार से प्राप्‍त सूचना के अनुसार फसलों पर कीटनाशकों के छिड़काव के समय विषाक्‍तता के कारण 63 कृषि मजदूरों/ किसानों की मृत्‍यु की रिपोर्ट प्राप्‍त हुई है। तथापि प्राप्‍त सूचना के अनुसार आंध्र प्रदेश राज्‍य में ऐसे मामलों की रिपोर्ट नहीं मिली है। 
(ग) कीटनाशक अधिनियम, 1968 की धारा 5 के अंतर्गत गठित पंजीकरण समिति कीटनाशक की दक्षता एवं मानव जीवन, पशुओं एवं पर्यावरण के लिए सुरक्षा पर विचार करते हुए उनका पंजीकरण करती है। इसके अलावा, कीटनाशकों के लगातार इस्‍तेमाल के लिए उनकी सुरक्षा के मूल्यांकन के लिए समय समय पर तकनीकी समीक्षा की जाती है। इसके अलावा, पंजीकरण समिति आवदेक को पंजीकरण प्रमाणपत्र प्रदान करते समय  लेवल और लीफलेट भी अनुमोदित करती है। इन लेवल और लीफलेट में अन्‍य बातों के साथ साथ कीट नाशियों के सुरक्षात्‍मक उपयोग पर सूचना भी प्रदान की जाती है। प्रत्‍येक विनिर्माताओं के लिए बिक्री के लिए कीटनाशकों के पैकेजों में इन लेवलों और लीफलेटों को रखना आवश्‍यक है। कीटनाशी अधिनियम, 1968 के प्रावधानों के अंतर्गत केंद्र और राज्‍य सरकारों ने कीटनाशियों के नमूने लेने के लिए, विनिर्माण, भंडारण और बिक्री आदि की जांच करने के लिए तथा अधिसूचित कीटनाशक विश्‍लेषक की सहायता से उनका विश्‍लेषण करने के लिए क्रमश: 182 और 11000 कीटनाशक निरीक्षकों को अधिसूचित किया है। कीटनाशक अधिनियम, 1968 के प्रावधानों के उल्‍लंघन के मामलों में सक्षम न्‍यायालय में अभियोजन शुरू किया जा रहा है। कृषि, सहकारिता एवं किसान कल्‍याण विभाग ‘कीट प्रबंधन दृष्‍टिकोण का सुदृढ़ीकरण और आधुनिकीकरण’ (एसएमपीएसए) स्‍कीम कार्यान्‍वित कर रहा है जिसमें अन्‍य बातों के साथ-साथ समेकित कीट प्रबंधन (आईपीएम) दृष्‍टिकोण पर किसानों को सुग्राही बनाने के लिए और अंतिम उपाय के रूप में अनुमोदित लेवल एवं लीफलेट के अनुसार रासायनिक कीटनाशियों के उपयोग के लिए कृषक फील्‍ड स्‍कूल (एफएफएस) आयोजित किया जाता है। 

